Kopja Informali ta' Sentenza

MALTA
QORTI CIVILI
(SEZZJONI TAL-FAMILJA)

ONOR. IMHALLEF
JOSEPH AZZOPARDI

Seduta tad-19 ta' Novembru, 2008

Citazzjoni Numru. 453/2007

_VS_

[I-Qorti;

Rat ir-rikors guramentat ipprezentat fis-16 ta” Novembru,
2007 li permezz tieghu l-attri¢i esponiet bir-rispett:

i fis-6 ta’ Settembru, 2005 ir-rikorrenti A welldet, fil-
Pieta’, Malta, tarbija li nghatat I-isem ta’ C (skond |-anness
certifikat tat-twelid immarkat Dokument ‘A’);

[lli I-imsemmija tarbija hija wild ir-rikorrenti kif ukoll ta’ I-
intimat B, |i huwa C¢ittadin tar-Renju Unit, u [-intimat
irrikonoxxa lilu nnifsu bhala I-missier naturali tat-tarbija;

[lli r-rikorrenti u l-intimat qatt ma zzewgu lil xulxin u langas
ma kienu jghixu flimkien taht l-istess saqaf, izda l-intimat
kien mizzewweg qabel lil ¢erta D, bhal ma jirrizulta mill-
anness c¢ertifikat immarkat Dokument ‘B’;

llli l-intimat gieghed issa jikkoabita ma’ mara ohra f'Malta
u gieghed jistenna tarbija minghandha;

llli r-rikorrenti hija responsabbli de facto ghall-bzonnijiet
kollha tat-tifla minuri tal-partijiet, u mill-mument tat-twelid
ta’ l-imsemmija tarbija, l-intimat kellu kuntatt ftit hafna
maghha u ezercita |-access tieghu mat-tarbija ghal medja
ta’ disghin minuta fil-gimgha;

llli l-intimat mhux gieghed jikkontribwixxi ghall-bzonnijiet
tal-minuri, u r-rikorrenti qieghda ggorr il-piz kollu
finanzjarju tat-tarbija;

llli lI-intimat mhux gieghed jikkontribwixxi ghall-bzonnijiet
tal-minuri, u r-rikorrenti qgieghda ¢gorr il-piz kollu
finanzjarju tat-tarbija;

Il I-intimat gieghed jahdem fuq bazi full-time hawn Malta;

llli I-proceduri ta’ medjazzjoni (Ittra 531/07) gew konkluzi
fl-10 ta’ Lulju, 2007.

Ghaldagstant, u ghar-ragunijiet hawn fuq premessi, I-
esponenti titlob bir-rispett illi din [|-Onorabbli Qorti
joghgobha:-

1. Tafda fidejha I-kura u I-kustodja shiha tat-tifla
minuri C;

2. Tistabbilixxi I-modalijiet ta’ ac¢ess ghal favur I-
intimat li din I-Onorabbli Qorti tikkunsidra xierga mehud in
konsiderazzjoni s-sitwazzjoni kollha tal-kaz, inkluz ukoll in-
nazzjonalita' ta’ I-intimat u I-eta’ tal-minuri;

3. Tipprojbixxi Il-intimat milli jsiefer bil-minuri
minghajr il-kunsens espress u bil-miktub ta’ I-esponenti;

4. Tistabbilixxi  |-manteniment pagabbli  mill-
intimat ghall-bzonnijiet tal-minuri u tordna lill-istess intimat
sabiex ihallas dan il-manteniment hekk stabbilit lill-
esponenti ghall-minuri anke b’effett retroattiv mid-data tat-
twelid taghha;

5. Taghti dawk il-provvediment u ordnijiet li din |-
Onorabbli Qorti jidhrilha xierga fi¢c-Cirkostanzi tal-kaz.

Bl-ispejjez kontra I-intimat minn issa ngunt ghas-
subizzjoni.

Rat il-lista tax-xhieda.

Rat ir-risposta guramentata tal-konvenut, ipprezentata fl-4
ta’ Frar, 2008, li permezz taghha e¢c¢epixxa bir-rispett:

1. lli l-ewwel talba hi opposta fis-sens i I-
esponenti jemmen li I-kura u I-kustodja tal-minuri ghandha
tkun kongunta ghalkemm ma jsibx oppozizzjoni li I-minuri
tigi fdata ma’ l-omm suggett ghad-drittijiet tieghu ta’
access hieles;

2. llli t-tieni talba m’hijiex opposta;

3. [lli t-tielet talba hi kompletament kontestata;

4. i r-raba’ talba hija kontestata parzjalment
stante li Il-intimat jaqgbel li jhallas manteniment ghall-

bzonnijiet tal-minuri skond il-mezzi tieghu imma ma jagbilx
illi dan il-manteniment ikollu effett retroattiv mid-data tat-
twelid;

5. llli -hames talba m’hijiex opposta.

llli I-ispejjez ghandhom jintbatew mill-attri¢i stante li hija
ghazlet li tiftah din il-kawza inutilment.

Rat il-lista tax-xhieda.

Rat id-digriet ta’ 1-20 ta’ Gunju, 2008 li permezz tieghu I-
Qorti ordnat li I-konvenut ihallas manteniment ta’ mitt Euro
(€100) fix-xahar pendente lite.

Rat I|-atti processwali.
Rat I-affidavits u semghet il-provi |-ohra.

Rat il-verbal tas-seduta tas-17 ta’ Ottubru, 2008 illi
permezz tieghu I-kawza thalliet ghas-sentenza.

Ikkunsidrat;

[lli I-attrici ged titlob il-hlas ta’ manteniment ghall-minuri i
twieled minn relazzjoni li kellha mal-konvenut. Il-konvenut
ma ressaqx provi.

[I-Qorti thoss li din il-kawza setghet intemmet qabel. Dan
ma garax ghaliex l-attri¢i ressqet diversi provi fir-rigward
ta’ Il-introjtu tal-konvenut, oltre dwar x'gara bejniethom,
naturalment ghaliex dak iz-zmien ma Kkinitx taf i I-
konvenut ser juri nuggas ta’ interess fil-kawza (wara
numru ta’ seduti) u ma bagax jidher bir-rizultat li ma
ressagx provi.

[I-Qorti konvinta li I-konvenut ghandu introjtu ta’ cirka sitt
elef Lira Maltin (Lm6,000) fis-sena mill-impjieg tieghu mal-
bank HSBC. Ghalhekk ma hemm ebda raguni ghaliex
m’ghandux ihallas manteniment. Ma hemmx kwistjoni Ii |-
attri¢i ghandu jkollha kura u kustodja tat-tifla.

[I-Qorti tagbel ukoll li I-konvenut ghandu jmantni lit-tifel
minuri mid-data tat-twelid ghaliex huwa car illi I-obbligu
jitwieled mat-twelid tat-tarbija — salv preskrizzjonijiet li
fdan il-kaz ma hemmx. Fil-fatt hija gia’ tat digriet li
permezz tieghu ordnat il-hlas ta’ mitt Euro (€100) fix-xahar
fGunju 2008 u biex ma tohlogx konfuzjoni ser tordna li I-
konvenut ihallas dan I-ammont b’effett mid-data tat-twelid
sal-lum, u cioe’ minn Settembru 2005.

Kwantu ghall-futur il-Qorti ser tordna hlas ta’ mitejn Euro
(€200) fix-xahar — naturalment dejjem rebus sic
standibus.

Ghal dawn il-motivi I-Qorti ged tiddeciedi I-kawza billi
tilga’ t-talbiet attri¢i u tordna lill-konvenut ihallas lill-
attrici in linea ta’ arretrati tal-manteniment ghall-
minuri msemmi mid-data tat-twelid u cioe’ s-6 ta’
Settembru, 2006 sa Novembru 2008 bir-rata ta’ mitt
Euro (€100) fix-xahar u b’effett mill-1 ta’ Dicembru,
2008 is-somma ta’ mitejn Euro (€200) fix-xahar, rebus
sic standibus.

L-ispejjez tal-kawza jithallsu mill-konvenut.

Mogqgrija.

< Sentenza Finali >

